
Максат: Балаларны авыр 
сугыш чоры михнəтлəре 

белəн таныштыру, 
ватаныбыз тарихына карата 
кызыксыну формалаштыру, 

ветераннарга хөрмəт, 
фашизмга нəфрəт тəрбиялəү.



Бəхетле бул, балам! Җирдə яңа кеше туа һəм якты дөнья белəн 
исəнлəшкəндəй, беренче тапкыр кычкырып аваз сала. Бəхетеннəн 
чиксез шатланган ана, елмаеп нəни сабыена төбəлə һəм əкрен генə 

əлеге сүзлəрне кабатлый:

“Син дөньяга килдең, син бəхетле, 
илебезнең килəчəге синең кулда.....”

Əйе, һəр ана үз сабыена зур өмет белəн ышанып карый. Ана үз 
баласын туган көннəн алып, күкрəк сөтен имезеп, җан җылысын 

биреп, иркəлəп, назлап үстерə.

“Бəхетле бул, балам,” дип кайсы гына ана үз баласына 
əйтмəгəндер?



1941 елның 22 июнендə шушы мəхəббəтне, назны, сөюне явыз 
фашистлар таптап, аналарыбызның йөрəгенə əрнү – сагыш салып, 
балаларның якты, бəхетле балачагын урлап сугыш – дəһшəтле бөек 

ватан сугышы башлана.
1941 – 1945 еллар тарих битлəренə канлы хəрефлəр белəн уелган. 

бөек ватан сугышы егерменче гасырның иң олы фаҗигасы. 
җимерелгəн кала – авыллар, аяусыз бəрелешлəр, киселгəн гомерлəр, 

ятимнəрнең ачы күз яшлəре....
сугыш ул – бик куркыныч нəрсə,

кан ул – ут ул, үлем, яралар,

күз яшьлəре, ачлык, кайгы

тол аналар, ятим балалар.



 

Кадерле китап укучыларыбыз!
 

 Без , сезне белорус язучысы 
Елена Кобец Филимонованың “Хатынь тургайлары” дигəн китабы 

белəн таныштырырга телибез.
Бу китап – Белоруссиядəге  Хатынь кешелəре турында җанлы һəм чын 
хикəя, бу урман авылының инде беркайчан да олы кеше була алмаган 
балалары турында. Фашистларның акылга сыймаслык кансызлыгы, 

Хатынь авылының коточкыч фаҗигасе турында.



Бу күренешкə тын бетə....
Һəм көтмəгəндə шул мизгелдə

Үткен чыңнары белəн
Йөрəклəрне телеп үтəдəн – үтə

Кайдадыр биектə
Көмеш тавышлы, кыңгыраулар чыңлый башлады:

Тиңгел – тиңгел! Чəңгел – чеңгел!
Бу төтен ялаган, сөремлəнеп каралып

Беткəн мич морҗаларына
Куелган кыңгырайлар чыңлый икəн шулай.

Əнə бер кыңгырай тыңарга өлгермəде,
Аңа икенчесе, өченчесе....

Җиденчесе... Уникенчесе кушылып китте.
Кыңгыраулар чыңлый һəр мич морҗасында

Тик аларның һəрберсе сагыш, хəсрəт җырчысына!
Бу əрнүне, бу хəсрəтне бөтен җиһан

Тыңлый сыман....
Биредə Хатынь исемле авыл булган

Аның тирə – ягында ак каеннар шаулап торган
Хəзер инде ул авыл түгел – зират.



      … Дүшəнбе көн иде.
      Карт – коры яз җитүгə шатланган, каен бөрелəре бүртенеп 
тулышкан, авылда кар бетеп, коры җирлəр күренə башлаган көннəр иде. 
Бары тик урманда гына бераз  көпшəк кар  калган. Кошлар өздереп 
сайрый, һавада эрегəн нарат сагызы исе аңкый.
Эсэсчылар, минометларын, танкка каршы ата торган тупларын төягəн 
саргылт – яшел йөк машиналарында чайкала – чайкала Хатыньга 
якынлаштылар. Офицерлары, сиздерми генə авылны чолгап алырга 
боерык бирде. Яшел һəм кара шинельлəр урманга сибелеп Хатыньга 
якынлаша башладылар.



 Немецларның җəза отряды бар авыл халкын өйлəреннəн куып чыгарып, 
буш сарайга ябып, барлык йортларга, халыкны япкан сарайга бензин сибеп 
ут төрттелəр. Алар беркемне дə кызганмадылар. Дөрлəп янган сарай ишеге 
дистəлəгəн  гəүдəнең басымына түзə алмыйча җимерелеп төште. Үзлəре дə 

факел кебек дөрлəп янган кешелəр,  котылу эзлəп, ташкын кебек тышка  
ыргылдылар. Тик анда аларны адəм кыяфəтле ерткычлар пулемет уты 

белəн каршы алдылар.

Шылт иткəн тавыш юк,
Тик җиллəр йөренə.
Янган йорт янында
Бер таучык күренə.
Якынрак килсəлəр,

Бар да тын кала:
Атылган балалар....

Тибрəнə җиллəрдə
Мамыктай чəчлəре....



 
Сарайда 9 балалары белəн Анна Һəм Йосиф Барановскийлар 
(уллары Антон исəн кала) һəм 7 шəр балалы Александра һəм 

Александр Новицкийлар, Елена һəм Казимир Нотколар (иң 
кечкенə балаларына 1 яшь) янды. Тагын бик күп гаилəлəр  янды. 

Бу гаилəлəрнең, сабыйларның гаебе нəрсə дə соң???



Хатынь трагедиясенең 
бердəнбер исəн калган 

өлкəн шаһиты – 56 яшьлек 
авыл тимерчесе Йосиф 

Каминский була. Ул 
яраланган, янган килеш 

авылдашларының 
мəетлəре арасыннан улы 

Адамнытаба. Улы əтисенең 
кулында җан бирə. Йосиф 

Каминскийның 
тормышындагы менə 
шушы трагик мизгел 
“Хатынь” мемориаль 

комплексындагы 
бердəнбер скульптураның 

нигезенə салынган. Ул 
“Буйсынмас кеше” дип 

атала.



......Кечкенə Адасик фаҗига булырга 1 көн кала 
төш күрə: имеш тургайга əверелеп күккə ашкан да 

очып киткəн......

....Янган хəрабəлəр янына көндə килə Йосиф Каминский. Янган 
бүрəнəлəргə утыра да уйга тала. Ə күктə тургайлар талпына – талпына 
яңгыратып сайрыйлар. Нəрсə турында сайрый соң алар? Менə берсе 
картның янына ук килде, баш очында җилпенеп, аңа нидер 
сөйлəгəндəй булды. Бу кошка карап карт: “бəлки, шушыдыр əле минем 
Адасигым?” дип уйлады. Ə кош кайгыдан саргайган ялгыз картны 
юатырга тели сыман.
- Əйе, əйе, бу минем тургайчыгым...бу ул...минем улым...- дип уйлый 
карт эченнəн генə, һəм аның күзлəренə томан булып яшь сара.



    Бер гаебе булмаган 149 кеше, шуларның 75е - 
16 яшькэ дə җитмəгəн бала, дəһшəтле утта янып 

көлгə əверелде. Уй – фигыльлəре, гадəтлəре, 
холыклары төрле – төрле булган бу 149 кешене 

бер үк язмыш берлəштерə, алар хакында 
мəңгелек хəтирə генə кала. Гөрлəп торган 

Хатынь урынында, элекке 26 йорт урынына 26 
морҗа гына тырпаеп калды.

Фашистлар авылны 
яндырып киткəннəр.

Кардай ак өйлəрне 
хəрабə иткəннəр.

Каралган агачлар, 
           йортлар көл булганнар.

Бары тик морҗалар
 тырпаеп калганнар.



   Сугыш чорында нигезенə кадəр яндырылган 186 авылның изге 
туфрагы Хатыньга китерелгəн. Бүгенге үле Хатынь – авыллар 

каберлеге ул.
Күреп ничек өзелмəсен кешелəрнең бəгырьлəре

Бар белорус туфрагында авылларның каберлəре.
Татыган бар бу дөньяның лəззəтлəрен, əрүлəрен,

Тик гомердə башлап күрəм авылларның каберлəре...



Чаң – чоң!

Чаң – чоң!
    Янгыннан соң инде күпме 
еллар үтте. Һəйкəл – Хатынь 
урманнары өстендə чаңнар 

чыңлый да чыңлый. 
Чаң – чоң!

Чыңнар төрле була. Ə бу – 
Хатынь чыңы! Ул бөтен дөньяга 
ишетелə. Коточкыч газаплардан 
үлгəннəрнең истəлегенə зурлап 

баш ию өчен кешелəр монда 
ераклардан килəлəр.

 Чаң – чоң!!!



Кем генə булсаң да син, Хатыньга барсаң, кабер 
ташына чəчəк куярга онытма. Үзең бераз утырып тор, 

ерак юлдан соң ял ит, һəм күк йөзенə кара, тургайларны 
тыңла. Бел, Хатынь тургайлары башка җирдəге тургайлар 

төсле сайрамыйлар. Нəрсə турында сөйли алар?... Ə син 
тыңла, уйла һəм шунда йөрəгең белəн аларның җырын 

ишетерсең:

“Кешелəр, исегездə тотыгыз: без тормышны, 
Ватаныбызны, сезне яраттык, кадерле кешелəр. Без сездəн 

үтенеп сорыйбыз, кешелəр: җирдə мəңге тынычлык һəм 
иминлек булсын өчен көчегезне кызганмагыз. Моннан соң 

беркайчан да һəм бервакытта да ут өермəлəре 
кабынмасын, тормыш үлмəсен!

 Шəфкатьле кешелəр, соны хəтерегездəн чыгармагыз!
Безне онытмагыз! ... Онытмагыз!....

Хатынь фаҗигасе һəрчак хəтерегездə булсын!
 



Толларның күзендə,
Ятимнəр йөзендə

Сугышның шəүлəсе бар һаман.
Күңелə шом яши, 

Җəен дə җан өши –
Сугышлар булмасмы яңадан?
Яз – көзлəр өр – яңа гөллəрдə,

Тик толлар күзеннəн
Ятимнəр йөзеннəн

Сугышның шəүлəсе бетəрме?



Һəр елны, 22 март көнендə. кешелəр Хатыньга 
килə. Бу көн -  Хатынь фаҗигасе көне.

22 март – Хатынь корбаннарын искə алу көне ул.



Китап сөюче укучы балалар!
Без сезгə,  балалар китапханəсендə, сугыш чоры 
балаларына багышланган түбəндəге əдəбиятны 

укырга тəкъдим итəбез.

